
ᖃᓄᐃᓕᐅᕐᓃᑦ 2014-2015

ᒪᓕᒐᖅ
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐃᑲᔪᖅᑎᖓ

ᓄᕕᐱᕆ 6, 2014-ᒥᑦ ᓄᓇᕗᒻᒥ ᒪᓕᒐᓕᐅᕐᕕᒃ ᐊᑐᓕᖅᑎᑦᑎᓚᐅᖅᑐᖅ ᐱᖁᔭᒃᓴᖅ 10-ᒥᑦ, ᐋᕿᒋᐊᖅᖢᒍ 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐃᑲᔪᖅᑎᖓᓂᒃ ᐃᓗᓕᖃᖁᑉᓗᒍ.
 
192.1 (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑎᒃᑯᐊᖅᓯᔪᖕᓇᖅᑐᖅ ᐃᑲᔪᖅᑎᒥᒃ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᓄᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ-ᖑᒐᓗᐊᖅᑎᓪᓗᒍ.
 (2) ᐃᑲᔪᖅᑎ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ
   (a) ᓴᙱᓂᕐᒥᒃ ᐊᑐᕈᖕᓇᖅᑐᖅ ᐱᓕᕆᐊᒃᓴᖏᓐᓂᒡᓗ ᑐᓂᔭᐅᔪᓂᒃ    
    ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ; ᐊᒪᓗ
   (b) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐋᓐᓂᐊᕐᓂᖓᓄᑦ     
    ᐊᓯᖏᓐᓂᒡᓘᓃᑦ ᐱᔾᔪᑎᖃᖅᖢᓂ ᐱᓕᕆᕝᕕᖕᒦᖏᑦᑕᕌᖓᑦ    
    ᐃᓇᖏᖅᓯᒪᓚᐅᐱᓪᓚᖃᑦᑕᕐᓗᓂᐅᒃ ᐊᒪᓗ ᑎᒃᑯᐊᖅᑕᐅᓯᒪᔪᖅᑕᖃᙱᑉᐸᑦ  
    ᐃᓇᖐᓯᒪᓂᐊᖅᑐᒥᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓂᑦ ᒪᓕᒃᖢᒍ   
    ᐃᓚᒋᔭᐅᔪᖅ 193.

(3) ᓇᓗᓇᙱᒃᑲᓐᓂᕐᓂᖅᓴᐅᓂᐊᕐᒪᑦ, ᐃᑲᔪᖅᑎᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐃᓚᒋᔭᐅᔪᖅ 
ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᒪᓕᒃᖢᒍ ᐃᓚᒋᔭᐅᔪᖅ 194.

ᓄᓇᓕᖕᒥᑦ ᐱᒋᐊᖅᑎᑦᑎᔪᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ

ᓄᕕᐱᕆ 2014-ᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓂᓯᓚᐅᖅᑐᖅ ᐸᕐᓇᐅᑕᐅᖃᐅᑕᐅᓚᐅᖅᑐᓂᒃ 
ᐅᑉᓗᒥᒨᓕᖓᓕᖅᑐᐃᓂᕐᒧᑦ ᓄᓇᓕᖕᒥᑦ ᐱᒋᐊᖅᑎᑦᑎᔪᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᕐᕌᒍᑕᒫᑦ 
ᑲᑎᒪᓂᖃᖅᑎᓪᓗᒋ ᓄᓇᕗᒻᒥ ᑲᑐᔾᔨᖃᑎᒌᒃᑯᑦ ᕼᐋᒻᓚᓄᑦ ᐊᒪᓗ ᓄᓇᕗᒻᒥ ᑲᑐᔾᔨᖃᑎᒌᒃᑯᑦ ᕼᐋᒻᒪᒃᑯᓐᓂᑦ 
ᐊᐅᓚᑦᑎᓂᕐᓄᑦ.  ᒪᓕᒐᓕᐊᖑᔪᒪᔪᖅ ᓄᓇᓕᖕᒥᑦ ᐱᒋᐊᖅᑎᑦᑎᔪᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ-ᒧᑦ 
ᑐᓂᐅᑕᐅᓚᐅᖅᑐᖅ ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋ ᔭᓄᐊᕆ 2015-ᒥᑦ.

ᐅᖃᖃᑎᖃᑦᑕᐅᑎᓂᓗᒃᑖᑦ ᐱᐊᓂᒃᑕᐅᓂᐊᖅᑐᖅ ᐊᒪᓗ ᐆᒃᑑᑎᓕᐊᖅ ᒪᓕᒐᖅ ᐱᓕᕆᐊᖑᓗᓂ 
ᑐᓂᐅᑕᐅᓂᐊᕐᓗᓂ 2016-ᒧᑦ ᐅᐱᕐᖔᖅ ᑲᑎᒪᓂᐅᓂᐊᖅᑐᒧᑦ ᒪᓕᒐᓕᐅᕐᕕᖕᒥᑦ.

ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᖅᑎᑦᑎᖃᑦᑕᖅᑐᑦ ᐱᔾᔪᑎᑉᓗᒋᑦ 
ᑮᓇᐅᔭᓕᕆᔨᒃᑯᑦ, ᐃᒥᐊᓗᖕᓂᒃ ᐊᐅᓚᑦᑎᔨᒃᑯᖏᑦ.  ᓄᓇᓕᖕᒥᑦ ᐊᑐᖅᑕᐅᖔᕈᖕᓇᖅᑐᑦ ᐃᒥᐊᓗᐃᑦ 
ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᐊᐅᓚᑕᐅᖃᑦᑕᖅᑐᑦ ᒪᓕᒃᖢᒋᑦ ᓄᓇᓕᖕᒥᑦ ᐱᒋᐊᖅᑎᑦᑎᔪᓄᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᐅᖏᑦᑐᖅ.  ᐊᐱᖅᑯᑎᓄᑦ 
ᓂᕈᐊᖅᑎᑦᑎᓃᑦ ᐱᒋᐊᖃᑦᑕᖅᑐᖅ 20-ᓂᒃ ᐅᖓᑕᓄᓪᓘᓃᑦ ᓄᓇᓕᖕᒥᐅᑦ ᐃᓄᐃᑦ ᐊᑎᓕᐅᕌᖓᑕ.  
ᐊᓯᐊᖑᖅᓯᓂᐊᕐᓗᓂ, 60%-ᓗᐊᓂᒃ ᑲᑎᓗᒃᑖᖅᖢᒋᑦ ᓂᕈᐊᕈᑕᐅᔪᑦ ᐃᑲᔪᖅᑐᐃᒃᐸᑕ ᐊᐱᖅᑯᑎᒥᒃ.

ᐅᒃᑑᐱᕆ 6, 2014 ᑕᓗᕐᔪᐊᖅ

ᑕᓗᕐᔪᐊᕐᒥᑦ ᓂᕈᐊᖅᑏᑦ ᐊᐱᕆᔭᐅᓚᐅᖅᑐᑦ, “ᐃᑲᔪᖅᑐᐃᕕᑦ ᐃᓇᖏᖅᑕᐅᖁᑉᓗᒍ ᒫᓐᓇᐅᔪᖅ ᐋᕿᐅᒪᔪᖅ 
ᑕᓗᕐᔪᐊᕐᒥᑦ ᓴᖅᑭᑦᑎᖔᕐᓗᓂᓗ ᑕᓗᕐᔪᐊᕐᒥᑦ ᐃᒥᐊᓗᐃᑦ ᒥᒃᓵᓄᑦ ᑲᑎᒪᔨᐊᓛᓂᒃ ᐊᒪᓗ ᐃᓱᒪᖅᓱᙱᓕᕐᓗᓂ? 
ᑲᑎᒪᔨᐊᓛᑦ ᐱᔪᖕᓇᕐᓂᖃᕋᔭᖅᑐᑦ ᐃᓱᒪᓕᐅᕆᓂᕐᒥᒃ

    a) ᑭᓇ ᐱᓯᒪᔪᖕᓇᕐᒪᖔᑦ, ᓂᐅᕕᕈᖕᓇᕐᒪᖔᑦ ᓄᓇᓕᖕᒥᑦ; ᑎᑭᐅᔾᔨᔪᖕᓇᕐᒪᖔᓘᓃᑦ ᐃᒥᐊᓗᖕᓂᒃ;

    b) ᑭᓇ ᑎᑭᑎᑦᑎᔪᖕᓇᕐᒪᖔᑦ ᐃᒥᐊᓗᖕᓂᒃ ᓄᓇᓕᖕᒧᑦ; ᐊᒪᓗ

    c) ᖃᓄᖅ ᐊᖏᑎᒋᔪᒥᒃ ᐃᒥᐊᓗᖕᒥᒃ ᐃᓄᒃ ᑎᑭᑎᑦᑎᔪᖕᓇᕐᒪᖔᑦ 
   ᓄᓇᓕᖕᒧᑦ.”

244-ᖑᔪᓂᑦ ᓂᕈᐊᓚᐅᖅᑐᓂᒃ, 104-ᖑᔪᑦ ᐅᕙᓘᓃᑦ 43%-ᖑᔪᑦ “ᐄ”-ᒥᒃ ᓂᕈᐊᓚᐅᖅᑐᑦ ᐊᒪᓗ 140-ᖑᔪᓪᓕ 
ᐅᕙᓘᓃᑦ 75%-ᖑᔪᑦ “ᐋᒃᑲ”-ᒥᒃ ᓂᕈᐊᓚᐅᖅᑐᑦ.  400 ᑕᓗᕐᔪᐊᕐᒥᐅᑕᐃᑦ ᓂᕈᐊᖃᑕᐅᔪᖕᓇᓚᐅᖅᑐᑦ.

ᐊᐅᓛᕐᓂᕐᒧᑦ ᖃᓄᐃᓕᐅᕐᓃᑦ
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᒧᑦ ᐃᑲᔪᖅᑎ

ᐅᑭᐊᒃᓵᑉ ᐃᓱᐊᓂᑦ, ᒪᓕᒐᓕᐅᕐᕕᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓪᓗ ᓴᖅᑭᑦᑎᓚᐅᖅᑐᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᒧᑦ ᐃᑲᔪᖅᑎᐅᑉ ᐱᓕᕆᐊᒃᓴᖓᓂᒃ.  ᐊᐱᖅᓱᐃᓂᖃᓚᐅᖅᑐᑦ ᔭᓄᐊᕆᒥᑦ ᑕᐃᒪᓐᓇᒧᓪᓗ ᑕᔅᑎᓐ 
ᕗᕋᑦᓕᓐ-ᒥᒃ ᑐᓂᓯᓕᓚᐅᖅᑐᑦ ᐱᓕᕆᐊᒥᒃ.  ᐃᓱᒪᑕᐅᓂᓂ ᐱᕙᓪᓕᐊᔪᓕᕆᔨᒃᑯᓐᓂᑦ ᐱᓕᕆᐊᕆᓚᐅᕐᓗᓂᐅᒃ 
ᑕᔅᑎᓐ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐱᓕᕆᐊᖅᑖᓵᒥᓂᒃ ᐱᒋᐊᕐᓂᐅᔭᖅᑐᖅ ᐋᒋᓯ 15, 2015-ᒥᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᒧᑦ ᐃᑲᔪᖅᑎᑕᖃᖅᑎᓪᓗ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᑦ ᐃᒪᓐᓇᐃᑐᑦ:

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᓂᐅᕕᐊᒃᓴᖃᕐᓂᕐᒧᑦ ᕼᐋᒻᓚᐅᔪᑦ ᓄᓇᖓᓂᑦ

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅᑕᖃᖅᑳᖅᑎᓪᓗᒍ 1995-ᒥᑦ ᐊᑐᓂ (ᒫᓐᓇᐅᓕᖅᑐᖅ) ᓄᓇᕗᑦ ᓄᓇᓕᖏᓐᓂᑦ 
ᐃᑲᔪᖅᑐᐃᓚᐅᖏᑦᑐᑦ ᐃᓄᖕᓂᒃ ᐅᕙᓘᓃᑦ ᑲᒻᐸᓂᐅᔪᓂᒃ ᓂᐅᕕᕈᖕᓇᕐᓂᖏᓐᓄᑦ ᓄᓇᒥᒃ ᐊᐅᓚᑕᐅᔪᒥᒃ 
ᕼᐋᒻᓚᒃᑯᓐᓄᑦ, ᐊᖏᕈᑕᐅᓚᐅᖅᑐᖅ ᑕᒪᓐᓇ ᓂᕈᐊᕈᑕᐅᑲᓐᓂᓛᖏᓐᓂᖓᓄᑦ ᐅᑭᐅᓄᑦ ᐊᕙᑎᓪᓗᐊᓄᑦ.   
ᓂᕆᐅᓇᖅᑎᓪᓗᒍ 2016-ᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅᑕᖃᕐᓂᐊᕐᓂᖓ, ᓄᓇᕗᑦ ᒐᕙᒪᒃᑯᑦ ᓄᓇᓕᖕᒥᑦ 
ᒐᕙᒪᐅᔪᓂᑦ ᐊᒪᓗ ᐱᔨᑦᑎᕋᐃᔨᒃᑯᖏᑦ ᐊᒪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑮᓇᐅᔭᖅᑑᑎᒥᒃ ᐊᒪᓗ 
ᐸᕐᓇᐸᓪᓕᐊᓂᕐᒥᒡᓗ ᐱᕙᓪᓕᓚᐅᖅᑐᑦ ᑕᒪᑐᒧᙵ.

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᐃᖃᓗᖕᓂᑦ ᐅᐊᐃᓂᓂᒃ ᐊᒪᓗ ᐱᐊᓂᒃ ᓂᐅᕕᕐᕕᒃᓴᒧᑦ

ᒫᑦᓯ 12, 2015-ᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᖅᑕᖃᖁᔨᓚᐅᖅᑐᖅ ᐄᐳᕆ 20-ᒥᑦ ᐊᐱᕆᔪᒥᒃ ᐃᖃᓗᖕᒥᐅᓂᒃ, “ᐃᑲᔪᖅᑐᐃᕕᑦ 
ᐱᐊᓂᒃ ᐅᐊᐃᓂᓂᒡᓗ ᓂᐅᕕᕐᕕᖕᒥᑦ ᐅᒃᑯᐃᖅᑐᖃᖅᐸᑦ ᓄᓇᓕᐸᐅᔭᕐᒥᑦ ᐃᖃᓗᖕᓂᑦ?”  ᐃᓄᓗᒃᑖᑦ 
ᐊᔪᓕᖅᑎᑕᐅᓯᒪᙱᑦᑐᑦ ᓂᕈᐊᕐᓂᕐᒧᑦ ᐊᒪᓗ 18-ᓂᒃ ᐅᑭᐅᓖᑦ, ᑲᓇᑕᒥᐅᑕᐃᑦ ᐊᒪᓗ ᐃᖃᓗᖕᓂᕐᒥᐅᑕᐃᑦ 
ᐄᐳᕆ 20, 2015-ᒥᑦ ᐊᔪᙱᓐᓂᐊᖅᑐᑦ ᓂᕈᐊᕐᓂᖅ.  ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᑉ ᑐᖏᓕᖓ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔨᐅᔪᖅ.

ᑎᑎᖅᑲᓂᒃ ᐱᕙᓪᓕᐊᓂᖅ

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑎᑎᕋᓚᐅᖅᑐᑦ, ᐃᓄᒃᑎᑑᓕᖅᑐᐃᑉᓗᑎᒃ ᐊᒪᓗ ᑐᓂᐅᖃᐅᑎᒋᑉᓗᒋᑦ ᕼᐋᒻᓚᐅᔪᓄᑦ, 
ᒪᓕᒃᑕᐅᔪᒃᓴᓂᒃ ᐱᒋᐊᖅᑎᑦᑎᓂᕐᒧᑦ ᐊᒪᓗ ᐊᐅᓚᑦᑎᓂᕐᒧᑦ ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᑦ.  
ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᓂᕈᐊᖅᑎᑦᑎᓂᐅᔪᑦ ᐱᔾᔪᔾᔨᑉᓗᑎᒃ ᕼᐋᒻᓚᐅᔪᓂᒃ ᐅᕙᓘᓃᑦ 
ᓄᓇᓕᐸᐅᔭᖅ ᐃᖃᓗᖕᓂᑦ ᐅᕙᓘᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓂᑦ ᖃᐅᔨᔪᒪᑉᓗᑎᒃ ᓂᕈᐊᖅᑏᑦ 
ᐃᓱᒪᒋᔭᖏᓐᓂᒃ ᐱᔾᔪᑕᐅᔪᓂᒃ ᒪᓕᒃᖢᒋᑦ ᐊᐅᓚᑦᑎᓂᐅᔪᑦ ᑲᑐᔾᔨᖃᑎᒌᓄᑦ.

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᔪᓯᓯᒪᔪᑦ ᐅᓂᑉᑳᓕᐅᕆᓂᒃᑯᑦ ᐱᕙᓪᓕᐊᓂᕐᒥᒃ ᑎᑎᖅᑲᓂᒃ ᑕᒪᐃᓄᑦ 
ᑎᑎᕋᕐᕕᖕᒥᑦ ᐊᒪᓗ ᐃᓄᓗᒃᑖᓄᑦ ᐊᑐᖅᑕᐅᓂᐊᖅᑐᓂᒃ, ᐃᑲᔪᐃᓂᕐᒧᑦ ᕼᐋᓚᐅᔪᑦ, ᓄᓇᓕᒃ ᐊᒪᓗ ᓄᓇᕗᒻᒧᓗᒃᑖᖅ 
ᑐᕌᖓᔪᓂᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᑦ.

ᑲᑉᐳᔾᔭᓅᖅᑐᑦ ᖃᕆᑕᐅᔭᕋᓗᐃᑦ ᐱᖁᑏᑦ

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑐᓴᖅᑎᑕᐅᓚᐅᖅᑐᑦ ᐊᑐᖅᑕᐅᔪᖅ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓄᑦ, 
ᐃᑲᔪᖅᑕᐅᓂᖃᔾᔮᕈᖕᓃᕐᒪᑦ ᑳᓐᑐᕌᖃᖅᑐᒧᑦ.  ᑕᐃᒪᓐᓇᒧᑦ ᐊᒪᓗ ᑕᑯᔭᐅᒋᐊᖅᑕᕐᕕᒃ ᓯᕗᓂᒃᓴᒥᑦ 
ᐅᖏᒡᓕᒋᐊᕆᐊᖃᕐᓂᐊᕐᓂᖓᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐊᒪᓗ ᐱᔪᖕᓇᖅᑎᑦᑎᔨᐅᔪᑦ 
ᑐᑭᓯᐅᒪᔾᔪᑎᖏᓐᓄᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᖏᔪᒥᒃ ᕿᒥᕐᕈᓂᖃᓚᐅᖅᑐᖅ ᓂᕈᐊᖅᑐᓕᕆᔨᐅᔪᑦ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖏᓐᓂᑦ, ᐃᓚᐅᑉᓗᑎᒃ ᐅᖃᓘᑎᐊᓛᒃᑯᑦ ᑕᑯᔭᐅᒋᐊᕈᖕᓇᖅᑐᑦ 
ᐱᒋᐊᕈᑎᒋᓂᐊᖅᖢᒍ ᑐᒃᓯᕋᐅᓯᐅᕐᓂᖅ ᐆᒃᑐᖁᔨᓂᕐᒧᑦ ᐱᕙᓪᓕᐊᒋᐊᑲᓐᓂᖅᑎᓐᓂᕐᒧᑦ www.elections.nu.ca.

RENU

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᔾᔪᑎᖓᓐᓄᑦ ᐋᕿᐅᒪᔪᖅ, ᖃᐅᔨᒪᔭᐅᔪᖅ 
RENU-ᑐᑦ (ᓂᕈᐊᕈᖕᓇᖅᑐᑦ ᐊᑎᖏᓐᓄᑦ ᐃᓂᖃᕐᕕᒃ ᓄᓇᕗᒻᒥᑦ) ᐊᖏᔪᒥᒃ ᐊᓯᐊᖑᖅᑎᖅᑕᐅᕙᓪᓕᐊᓯᒪᔪᖅ 
ᓂᕈᐊᒐᒃᓴᙳᖅᑐᑦ ᐊᓕᓚᔫᑎᖁᑎᖏᓐᓂᒃ ᓇᓂᓯᖃᑦᑕᕈᖕᓇᕐᓂᕐᒧᑦ ᓂᕈᐊᖅᑎᑦᑎᓂᐅᔪᓗᒃᑖᒥᑦ ᐊᒪᓗ 
ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓗᒥᑦ, ᑐᓂᓯᓂᕐᒧᑦ ᐱᓕᕆᔾᔪᑕᐅᔪᖕᓇᖅᑐᒥᒃ ᓂᕈᐊᖅᑎᑦᑎᓂᕐᒧᑦ ᐅᑉᓗᖅᓯᐅᑎᒥᒃ 
ᓂᕈᐊᖅᑐᓕᕆᔨᓄᑦ ᐊᒪᓗ ᐃᑲᔪᖅᑎᖏᓐᓄᑦ ᐊᒪᓗ ᐱᐊᓚᔪᒃᑯᑦ ᐱᕙᓪᓕᐊᓂᖃᕈᖕᓇᕐᓂᕐᒧᑦ ᓂᕈᐊᕐᓇᐅᑉ 
ᐅᑉᓗᖓᓂᑦ ᐱᓕᕆᔨᓅᖓᔪᓄᑦ ᑐᑭᓯᐅᒪᔾᔪᑎᓂᒃ.

ᐱᓕᕆᔨᐅᔪᑦ ᐊᔪᕈᖕᓃᖅᓴᓂᖏᑦ

ᐃᓚᒋᔭᐅᑉᓗᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓂᐊᕐᓂᕆᓯᒪᐃᓐᓇᖅᑕᖓᓐᓄᑦ ᐊᔪᙱᓐᓂᕆᔭᐅᔪᑦ 
ᐱᕈᖅᑎᒃᑲᓐᓂᕐᓂᕐᒧᑦ, ᓄᓇᙳᐊᓕᕆᓂᕐᒧᑦ ᐃᑲᔪᖅᑎᒋᖃᑦᑕᖅᑕᕗᑦ ᑖᑦ ᒫ ᒫᑦᓯ 9-ᒥᑦ 13-ᒧᑦ 
ᑎᑎᕋᕐᕕᑉᑎᖕᓃᓚᐅᖅᑐᖅ ᐊᔪᕈᖕᓃᖅᓴᐅᑉᓗᓂ ᐱᓕᕆᔨᓂᒃ ᓄᓇᙳᐊᓕᕆᓂᕐᒧᑦ ᐱᔭᐅᔭᕆᐊᖃᓗᐊᖅᑐᓂᒃ 
ᓂᕈᐊᖅᑐᓕᕆᓂᕐᒧᑦ ᑎᑎᕋᕐᕕᐅᔪᒥᑦ.

ᐱᓕᕆᖃᑎᖃᕐᓂᖅ ᐊᓯᖏᓐᓂᑦ ᓂᕈᐊᖅᑐᓕᕆᓂᕐᒧᑦ ᑲᒪᒋᔭᖃᖃᑦᑕᖅᑐᓂᒃ
ᓂᐅ ᐳᕋᓐᔅᐅᐃᒃ ᓂᕈᐊᖅᑐᓕᕆᔨᒃᑯᑦ

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᐊᖃᖅᐸᓪᓕᐊᑎᓪᓗᒋᑦ ᐅᑉᓗᒥᒨᓕᖅᑐᐃᓂᕐᒥᒃ ᓄᓇᓕᖕᒥᑦ 
ᐱᒋᐊᖅᑎᑦᑎᔪᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ-ᒥᑦ, ᖃᐅᔨᒋᐊᓚᐅᖅᑐᒍᑦ ᑲᓇᑕᒥᑦ ᐊᕕᒃᑐᖅᓯᒪᔪᖏᓐᓂᑦ 
ᐊᐅᓚᑦᑎᖃᑦᑕᖅᑐᓂᒃ ᑕᒪᐃᓂᒃ ᐊᕕᒃᑐᖅᓯᒪᔪᖏᓐᓂᑦ ᐊᒪᓗ ᓄᓇᓕᒋᔭᖏᑦᑕ ᓂᕈᐊᖅᑎᑦᑎᖃᑦᑕᕐᓂᕆᔭᖏᓐᓂᒃ 
ᖃᓄᐃᓕᐅᕆᐊᖃᕐᓂᕐᒧᑦ.   ᓂᐅ ᐳᕋᓐᔅᐅᐃᒃ ᓂᕈᐊᖅᑐᓕᕆᔨᒃᑯᑦ ᖃᑉᓯᐊᕐᔪᖕᓄᑦ ᐅᑭᐅᓅᓕᖅᑐᖅ 
ᐊᐅᓚᑦᑎᖃᑦᑕᖅᓯᒪᓕᖅᑎᓪᓗᒋᑦ ᓂᕈᐊᖅᑎᑦᑎᓂᕐᓂᑦ ᐃᓕᓐᓂᐊᕐᕕᖕᓄᑦ ᐊᒪᓗ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒪᓗ ᓄᓇᓕᖕᓄᑦ ᐊᒪᓗ ᐊᕕᒃᑐᖅᓯᒪᔪᖏᑦᑕ ᒪᓕᒐᓕᐅᕐᕕᖓᓐᓄᑦ, ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑦ ᐊᒪᓗ ᒪᓕᒐᓕᕆᔨᖓ ᓄᓇᕗᒻᒧᑦ ᒪᕐᕉᖕᓄᑦ ᐅᑉᓘᖕᓄᑦ ᕗᕆᑐᕆᒃᑕᓐ-ᒧᙵᐅᓯᒪᓚᐅᖅᑐᑦ 
ᐃᓕᑦᑎᓂᕐᒧᑦ ᐊᒪᓗ ᐅᖃᐅᔾᔨᔭᐅᓂᕐᒧᑦ ᐃᓱᒪᑕᐅᔪᓂᑦ ᐊᐅᓚᑦᑎᓂᕐᒧᑦ ᓂᐅ ᐳᕋᓐᔅᐅᐃᒃ ᓂᕈᐊᖅᑐᓕᕆᔨᒃᑯᓐᓂᑦ.

ᓂᕈᐊᖅᑐᓕᕆᔨᒃᑯᑦ ᑲᓇᑕᒥᑦ -
ᐃᓱᒪᖅᓱᕈᖕᓇᕐᓂᐅᑉ ᒥᒃᓵᓄᑦ ᐱᓇᓱᐊᕈᓯᕆᔭᐅᔪᖅ

ᑕᒪᓗᒃᑖᕐᒥᑦ ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᑦ ᐃᑲᔪᖅᑐᐃᔪᑦ ᓂᕈᐊᖅᑐᓕᕆᔨᒃᑯᑦ ᑲᓇᑕᒥᑦ ᐊᕐᕌᒍᑕᒫᑦ 
ᐱᓕᕆᐊᖓᓐᓂᑦ ᖁᑦᑎᖕᓂᖅᓴᓄᑦ ᐃᓕᓐᓂᐊᖅᑎᐅᔪᓂᒃ ᖃᐅᔨᒪᓕᖅᑎᑉᐹᓪᓕᖅᑎᑦᑎᓂᕐᒧᑦ ᐊᒪᓗ 
ᑐᑭᓯᐊᓕᖅᑎᓐᓂᕐᒧᑦ ᖃᓄᖅ ᑲᓇᑕᐅᑉ ᐃᓱᒪᖅᓱᕈᖕᓇᕐᓂᐅᑉ ᒥᒃᓵᓄᑦ ᐱᓇᓱᐊᕈᓯᖅ ᑕᑯᒃᓴᐅᑎᑦᑎᑉᓗᑎᒃ 
ᐱᓕᕆᐊᖅ-ᒥᑦ ᓄᓇᓕᖕᒥᑦ ᐊᒪᓗ ᓄᓇᕗᑦ ᒐᕙᒪᒃᑯᖏᑦᑕ ᐃᓄᓕᕆᓂᕐᒧᑦ ᐊᔪᕈᖕᓃᖅᓴᐃᓂᕐᒧᑦ 
ᑐᑭᒧᐊᒃᑎᑦᑎᔨᖏᓐᓄᑦ. 

ᐊᕕᒃᑐᖅᓯᒪᔪᓄᙵᐅᓯᒪᓂᖅ

ᐋᓐᑐᕇ ᓯᐅ ᓂᕈᐊᖅᑐᓕᕆᔨᒃᑯᑦ ᑲᓇᑕᒥᙶᖅᑐᖅ ᑲᖏᖅᖠᓂᕐᒦᑎᓪᓗᒍ ᓄᕕᐱᕆ 5-ᒥᑦ 6-ᒧᑦ 
ᐅᖃᓪᓚᒋᐊᖅᑐᖅᓯᒪᑉᓗᓂ ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᐅᔪᑦ ᐊᐅᓛᖅᑎᑦᑎᔨᖏᓐᓄᑦ ᐸᕐᓇᐅᑏᑦ ᒥᒃᓵᓄᑦ 
ᐅᒃᑑᐱᕆ 2015-ᒥᑦ ᑲᓇᑕ ᓂᕈᐊᖅᑎᑦᑎᓂᐊᕐᓂᖓᓄᑦ ᓄᓇᕗᒻᒥ ᓂᕈᐊᖅᑐᓕᕿᔨᒃᑯᓐᓄᐊᓚᐅᖅᑐᖅ 
ᑕᑯᔪᒪᑉᓗᓂ ᒥᑭᔪᓂᑦ ᓂᕈᐊᖅᑐᓕᕆᔨᐅᔪᑦ ᐊᐅᓛᖃᑦᑕᕐᓂᕆᔭᖏᓐᓂᑦ.

ᑲᓇᑕᐅᑉ ᓂᕈᐊᖅᑐᓕᕆᔨᖏᑦ ᐊᔪᕈᖕᓃᖅᓴᓂᖏᑦ

ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ ᖃᐃᖃᑕᐅᓯᒪᖁᔨᓚᐅᖅᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ 
ᐱᖓᓱᓄᑦ ᐅᑉᓗᓄᑦ ᐊᔪᕈᖕᓃᖅᓴᓂᖃᖅᑎᓪᓗᒋᑦ ᓄᓇᓕᐅᔪᓄᑦ ᐊᒪᓗ ᓄᓇᓖᑦ ᓯᓚᑖᓃᑐᓂᑦ ᑲᓇᑕᐅᑉ 
ᓂᕈᐊᖅᑐᓕᕆᔨᒋᓂᐊᖅᑕᖏᓐᓂᑦ ᐃᐊᑦᒪᓐᑕᓐᒥᑦ, ᕕᕗᐊᕆ 26-ᒥᑦ 28-ᒧᑦ.  ᐊᔪᕈᖕᓃᖅᓴᐃᓂᕐᒥᑦ ᑲᓇᑕᒥᑦ 
ᓂᕈᐊᖅᑐᓕᕆᔨᒃᑯᑦ ᐱᓕᕆᐊᖃᓚᐅᖅᑐᑦ ᓄᑖᒥᒃ ᐊᑐᖅᑕᐅᔪᒥᒃ ᐊᔪᕈᖕᓃᖅᓴᐃᓂᕐᒨᖓᔪᒥᑦ.

ᑲᑐᔾᔨᖃᑎᒌᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᖃᑎᒌᒃᑐᑦ (ACEP)

ACEP-ᑯᑦ ᐊᕐᕌᒍᑕᒫᑦ ᑲᑎᒪᑎᑦᑎᓂᖃᓚᐅᖅᑐᑦ ᐋᑐᕚᒥᑦ ᓄᕕᐱᕆ 26-ᒥᑦ 27-ᒧᑦ ᐃᓱᒪᒃᓴᖅᓯᐅᕈᑕᖃᕐᓂᕐᒧᑦ 
ᐱᔾᔪᑕᐅᔪᓂᒃ ᑕᒪᓗᒃᑖᕐᒧᑦ ᐱᓕᕆᐊᖑᔪᒪᓂᖃᖅᑐᓂᒃ.

ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ ᐱᕝᕕᐅᖃᑦᑕᖅᑑᓯᕝᕕᒃ
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑐᓯᓂᖃᑦᑕᐃᓐᓇᖅᑐᑦ ᖃᑯᑎᒃᑰᖓᔪᑎᒍᑦ ᐊᑐᖃᑦᑕᐅᑎᓂᕐᒧᑦ ᐱᕝᕕᐅᖃᑦᑕᖅᑐᒥᑦ 
ᒫᓂᑑᐸᒥᑦ ᓂᕈᐊᖅᑐᓕᕆᔨᒃᑯᑦ ᐱᓕᕆᐊᕆᔭᖓᓐᓂᑦ ᐊᒪᓗ ᑐᓂᓯᖃᑦᑕᕆᑉᓗᑎᒃ ᓂᑉᓕᐊᓂᕐᒧᑦ 
ᐅᖃᐅᓯᕆᔪᒪᔭᖏᓐᓂᑦ ᖃᕆᑕᐅᔭᒃᑯᑦ ᐃᓂᐅᔪᒥᑦ.

ᑲᓇᑕᒥᑦ ᓂᕈᐊᖅᑐᓕᕆᓂᕐᒧᐊᖅᑐᓄᑦ ᑐᕌᖓᔪᖅ
ᐊᖏᓂᖅᓴᐅᔪᑦ ᑲᓇᑕᒥᑦ ᓂᕈᐊᖅᑐᓕᕆᓂᕐᒥᒃ ᐱᓕᕆᐊᖃᖅᑐᑦ ᐅᒡᓚᖅᑐᓄᑦ ᑐᕌᖓᔪᓕᕆᖃᑦᑐᑦ 
ᓂᕈᐊᖅᑎᑦᑎᓂᖃᖅᑎᓪᓗᒋᑦ ᑕᑯᑎᑦᑎᓂᕐᒧᑦ ᐊᓯᐊᖑᕐᓂᐅᔪᑦ ᐊᑐᖃᑦᑕᖅᑕᖏᓐᓂᑦ, ᐅᖃᐅᓯᖃᖅᖢᑎᒃ ᓄᑖᓂᒃ 
ᒪᓕᒐᓂᒃ ᐊᒪᓗ ᐃᓱᒪᒋᔭᐅᔪᓂᒃ ᐊᔾᔨᒌᖏᑦᑐᓂᒃ ᐊᑐᖅᑕᐅᖃᑦᑕᖅᑐᓂᒃ ᐱᕙᓪᓕᐊᑉᓗᑎᒃ ᓄᓇᓪᓕᖕᓂᙶᖅᑐᓂᒃ.  
ᐅᓂᑉᑳᕐᓇᐅᑎᓪᓗᒍ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᕐᓂᒍᑎᓯᒪᓚᐅᖅᑐᑦ ᑐᕌᖓᔪᓄᑦ ᑯᐸᐃᒃᒥᑦ, ᐋᓐᑎᐅᕆᔪᒥᑦ 
ᐊᒪᓗ ᓂᐅ ᐳᕋᓐᔅᐅᐃᒃᒥᑦ. 

ᑲᑎᒪᓂᖏᑦ ᑲᓇᑕᒥᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᔨᖏᑦ (CCEO)
ᐊᕐᕌᒍᑕᒫᑦ ᑲᑎᒪᓂᖅ

ᐊᕐᕌᒍᑕᒫᑦ ᑲᑎᒪᓂᖓᑦ CCEO-ᑯᑦ ᐋᒋᓯ 10-ᒥᑦ 13-ᒨᓚᐅᖅᑐᖅ ᐅᐃᓂᐸᐃᒡᒥᑦ ᐃᓚᐅᑉᓗᓂ ᐊᑕᐅᓯᕐᒥᑦ 
ᐅᑉᓗᕐᒥᑦ ᐱᓕᕆᐊᖃᕐᓂᕐᒧᑦ ᑕᐃᑲᓃᖏᓐᓇᕐᓂᐊᖅᑐᓂᒃ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ Deloitte-ᑉ 
ᐱᓕᕆᐊᕆᓚᐅᖅᑕᖓ.

ᐱᓕᕆᔨᑖᖅᑐᕐᓂᕐᒧᑦ ᐊᒪᓗ ᐊᔪᕈᖕᓃᖅᓴᐃᓂᕐᒧᑦ ᑲᑎᒪᔨᕋᓛᑦ

ᔫᓂᒥᑦ ᐳᕆᑎᔅ ᑲᓚᒻᐱᔭᒥᑦ ᓂᕈᐊᖅᑐᓕᕆᔨᒃᑯᑦ ᑲᑎᒪᓂᖓᓐᓂᒃ CCEO-ᑯᑦ ᑲᑎᒪᔨᐊᓛᖏᓐᓂᒃ 
ᑲᑎᒪᓂᖃᖅᑎᑦᑎᓚᐅᖅᑐᑦ ᐱᓕᕆᔨᑖᖅᑐᕐᓂᕐᒧᑦ ᐊᔪᕈᖕᓃᖅᓴᐃᔪᒃᓴᓂᒃ ᓂᕈᐊᖅᑎᑦᑎᓂᐅᓂᐊᖅᑐᒧᑦ 
ᐱᓕᕆᔨᒃᓴᓂᒃ. 

ᐊᔪᙱᓐᓂᖃᓕᕐᓂᕐᒧᑦ ᐱᕙᓪᓕᐊᓂᕐᒥᒃ ᑲᑎᒪᔨᕋᓛᑦ

CCEO-ᑯᑦ ᐋᕿᒃᓯᓚᐅᖅᑐᑦ ᐱᖓᓲᔪᓂᒃ ᑲᑎᒪᔨᕋᓛᖑᓂᐊᖅᑐᓂᒃ ᖃᐅᔨᓴᐃᓂᕐᒧᑦ ᐊᔪᕐᓇᙱᒻᒪᖔᑦ 
ᐃᓕᓐᓂᐊᕈᑕᐅᓂᐊᖅᑐᓂᒃ ᑐᓂᓯᓂᕐᒧᑦ ᐊᒪᓗ ᑲᑎᒪᑎᑦᑎᓂᕐᒧᑦ ᐱᕚᓪᓕᖅᑎᓐᓂᕐᒧᑦ ᐱᓕᕇᓐᓇᖅᑐᓂᒃ 
ᐃᓱᒪᑕᐅᕝᕕᖕᓂᑦ ᑎᑎᕋᕐᕕᐅᔪᓂᑦ, ᐊᐅᓛᖅᑎᑦᑎᓂᕐᒥᑦ ᑮᓇᐅᔭᓕᕆᓂᕐᒧᑦ ᐃᓱᒪᑕᐃᑦ ᐃᓂᒋᔭᖏᓐᓄᑦ.  
ᐅᒃᑑᐱᕆ 30 - ᐊᔪᙱᓐᓂᖃᓕᕐᓂᕐᒧᑦ ᐱᕙᓪᓕᐊᓂᕐᒥᒃ ᑲᑎᒪᔨᖃᓛᑦ.

ᐸᕐᓇᐅᑕᐅᓯᒪᔪᑦ ᖃᓄᐃᓕᐅᕐᓃᑦ 2015-2016

ᐊᑎᓕᐅᖅᑕᐅᓯᒪᔪᑦ ᓂᕈᐊᕐᓂᕐᒧᑦ ᓄᓇᕗᒻᒥᑦ (RENU)

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐋᕿᒃᓱᐃᓂᐅᔪᓂᒃ ᑕᒪᐃᓂᒃ ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᖅ ᐱᐊᓂᒍᒪᔭᖓᑦ 
ᐊᐅᓛᓕᕐᓗᓂ ᐃᓱᓕᑎᓪᓗᒍ ᐅᓂᑉᑳᓕᐅᕆᓂᕐᒧᑦ ᐅᑉᓗᕆᔭᐅᔪᑦ.

ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ

ᑐᒃᓯᕋᐅᑎ ᐆᒃᑐᖁᔨᓂᕐᒧᑦ ᐱᕙᓪᓕᐊᑲᓐᓂᕐᓂᕐᒧᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ ᓴᖅᑭᑕᐅᓂᐊᖅᑐᖅ ᐅᑭᐊᒃᓵᖅ 2015.  
ᓂᕆᐅᒋᔭᐅᔪᖅ ᑕᑯᔭᐅᒋᐊᖅᑕᕐᕕᒃ ᐊᐅᓛᓕᑦᑎᐊᕐᓂᐊᕐᓂᖓᓄᑦ ᔫᓂ 2016-ᒥᑦ.

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᓂᐅᕕᐊᒃᓴᖃᕐᓂᕐᒧᑦ ᕼᐋᒻᓚᐃᑦ ᓄᓇᒋᔭᖏᓐᓂᑦ

ᐅᑭᐅᒥᑦ ᖃᐃᔪᒥᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᑉᓗᒥᒨᓕᖅᑐᐃᓂᐊᖅᑐᑦ ᓂᕈᐊᖅᑎᓂᒃ ᐊᑎᓕᐅᕆᓂᕐᒥᒃ, 
ᐊᑐᖅᑕᐅᔪᒃᓴᓕᐅᕐᓗᑎᒃ, ᐱᓕᕆᔨᑖᖅᑐᕐᓗᑎᒃ ᐊᒪᓗ ᐊᔪᕈᖕᓃᖅᓴᕐᓗᒋᑦ ᐱᓕᕆᔩᑦ ᐊᐅᓚᑦᑎᓂᕐᒧᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒥᒃ ᐊᑐᓂ ᓄᓇᕗᒻᒥ ᓄᓇᓕᐅᔪᓄᑦ ᐱᔾᔪᑎᖃᖅᑐᒥᒃ ᓂᐅᕕᐊᒃᓴᖃᕐᓂᖅ ᕼᐋᒻᓚᐅᔪᑦ ᓄᓇᒋᔭᖏᓐᓂᑦ.

2015 ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ ᐅᖅᑯᒻᒥᐅᑦ
ᓄᓇᕗᒻᒥ ᒪᓕᒐᓕᐅᕐᕕᒃ ᑐᓴᖅᑎᑦᑎᓚᐅᖅᑐᑦ ᒪᓕᒐᓕᐅᖅᑎᐅᑉ ᐃᓂᖓ ᐅᖅᑯᒻᒥᐅᑦ-ᒧᑦ ᐃᓐᓄᒃᑕᐅᓯᒪᙱᓕᕐᓂᖓᓄᑦ 
ᐱᒋᐊᖅᖢᓂ ᐅᒃᑑᐱᕆ 24, 2014-ᒥᑦ ᑕᐃᒪᓐᓇᒧᓪᓗ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅᑕᖃᕆᐊᖃᓕᓚᐅᖅᑐᖅ.  
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓴᖅᑭᑦᑎᓕᓚᐅᖅᑐᖅ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᒃ ᔭᓄᐊᕆ 5-ᒥᑦ ᕕᕗᐊᕆ 
9 ᓂᕈᐊᕐᓇᐅᑉ ᐅᑉᓗᕆᓂᐊᕐᓗᓂᐅᒃ.  ᑭᒡᒐᖅᑐᖅᑕᐅᕕᒃ ᐅᖅᑯᒻᒥᐅᑦ ᒪᕐᕉᖕᓂᒃ ᓄᓇᓕᖃᖅᑐᖅ ᑲᖏᖅᑐᒑᐱᒃ ᐊᒪᓗ 
ᕿᑭᖅᑕᕐᔪᐊᖅ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᖅᐸᓪᓕᐊᓂᖅ ᐊᔾᔨᒋᙱᓐᓂᖃᖅᑐᖅ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᑦ ᓂᕈᐊᕐᓂᖅ 
ᐊᔪᙱᓐᓂᖅ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ ᓂᕈᐊᕐᓂᖅ ᐊᔪᙱᑦᑑᒐᓗᐊᒥᒃ ᓄᓇᓕᖕᒥᐅᑕᐅᔭᕆᐊᖃᖅᑎᑦᑎᔪᖅ 
ᑭᒡᒐᖅᑐᖅᑕᐅᕕᐅᔪᒥᑦ ᐅᑉᓗᕐᒥᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᓴᖅᑭᑕᐅᖕᒪᑦ.

ᓂᕈᐊᒐᒃᓴᙳᕈᒪᔾᔪᑏᑦ ᐱᔭᐅᖃᑦᑕᓚᐅᖅᑐᑦ ᔭᐃᒥᓯ ᐋᕆᐊᒃ-ᒥᑦ, ᓂᐅᕆ ᐃᖃᓗᒃᔪᐊᖅ ᐊᒪᓗ ᐸᐅᓗᓯ ᑭᔪᒃᑖᒃ-ᒥᑦ.  
ᒪᕐᕈᒃᑲᓐᓃᒃ ᐃᓅᒃ, ᔭᐃᓴᓐ ᐊᓕᖃᑐᖅᑐᖅ ᐊᒪᓗ ᓵᓐᑎ ᑲᐅᑐᖅ ᓂᕈᐊᒐᒃᓴᙳᕈᒪᔾᔪᑎᖏᑦ ᐱᔭᐅᓚᐅᖏᑦᑐᑦ.  (ᑕᑯᓗᒍ 
ᐃᓱᒫᓘᑏᑦ ᐱᔾᔪᑕᐅᔪᓂᒃ.)

ᑭᒡᒐᖅᑐᖅᑕᐅᕕᒃ ᓂᕈᐊᖅᑐᓕᕆᔨ 
/ ᐃᑲᔪᖅᑎᖓ ᐊᑎᖓ ᑐᕌᕈᑎᖓ

ᐅᖅᑯᒻᒥᐅ

ᓂᕈᐊᖅᑐᓕᕆᔨ ᒋᐅᕆ ᐊᐃᐱᓕ
ᑎᑎᖅᑲᐅᓯᕝᕕᒃ 184 
ᑲᖏᖅᑐᒑᐱᒃ

ᐃᑲᔪᖅᑎᖓ ᑭᓛᒃ ᑲᓪᓗᒃ
ᑎᑎᖅᑲᐅᓯᕝᕕᒃ  242 
ᑲᖏᖅᑐᒑᐱᒃ

ᐃᑲᔪᖅᑎᖓ ᑭᐅᕆᓐ ᑯᓂᓘᓯ
ᑎᑎᖅᑲᐅᓯᕝᕕᒃ 141 
ᕿᑭᖅᑕᕐᔪᐊᖅ

ᓂᕈᐊᖅᑐᓕᕆᔨ ᐊᒪᓗ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ
2015 ᐅᖅᑯᒻᒥᐅᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ



ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐅᓂᑉᑳᖓ 10

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ ᕕᕗᐊᕆ 9, 2015 - ᐅᑉᓗᖅᓯᐅᑎ

ᐅᑉᓗᖅ ᖃᓄᐃᓕᐅᕐᓂᖅ

ᔭᓄᐊᕆ 5

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᐅᓚᖅᑎᑦᑎᔪᖅ ᓂᕈᐊᕐᓂᖃᖁᔨᓂᕐᒧᑦ 
ᑎᓕᓯᔾᔪᑎᒥᒃ ᓂᕈᐊᖅᑐᓕᕆᔨᒃᒧᑦ.
ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᑕᑯᔭᒃᓴᐅᑎᙳᖅᑎᑕᖓ.

ᓯᕗᓪᓕᖅᐹᖅ ᐅᑉᓗᖅ ᐃᓄᒃ ᑐᓂᓯᔪᖕᓇᖅᑐᖅ ᓂᕈᐊᒐᒃᓴᙳᕈᒪᔾᔪᑎᖓᓂᑦ.

ᓯᕗᓪᓕᖅᐹᖅ ᐅᑉᓗᖅ ᐃᓄᒃ ᑐᒃᓯᕋᐅᓯᐅᕈᖕᓇᖅᑐᖅ ᐊᔾᔨᐅᖏᑦᑐᒥᒃ, 
ᑎᑎᖅᑲᑎᒎᕆᐊᓕᖕᒥᑦ-ᓂᕈᐊᕈᑎᒥᒃ.

ᔭᓄᐊᕆ 6
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᖅᑎᑦᑎᔪᑦ ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᓐᓂᑦ 
ᐃᓗᓕᓕᖕᒥᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑐᓗᒃᑖᓄᑦ.

ᔭᓄᐊᕆ 9

2-ᒧᐊᖅᐸᑦ ᑭᒡᓕᒋᔭᐅᔪᖅ (ᓄᓇᓕᐅᑉ ᖃᐅᔨᓴᐅᑎᖓ) ᑐᓂᓯᔪᖕᓇᕐᓂᕐᒧᑦ 
ᓂᕈᐊᒐᒃᓴᙳᕈᒪᔾᔪᑎᒥᒃ.
5-ᒧᐊᖅᐸᑦ ᑭᒡᓕᒋᔭᐅᔪᖅ (ᓄᓇᓕᐅᑉ ᖃᐅᔨᓴᐅᑎᖓ) ᓂᕈᐊᒐᒃᓴᙳᕈᒪᔾᔪᑎᖓᓂᒃ 
ᐲᖅᓯᓂᕐᒧᑦ.

ᔭᓄᐊᕆ 11
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᐅᓚᖅᑎᑦᑎᔪᖅ ᓂᕈᐊᖅᑎᑦᑎᓂᐅᑉ ᒥᒃᓵᓄᑦ 
ᖃᐅᔨᒃᑲᐃᔾᔪᑎᒥᒃ ᓂᕈᐊᖅᑐᓕᕆᔨᒧᑦ ᐊᒪᓗ ᐊᑐᓂ ᓂᕈᐊᒐᒃᓴᐅᔪᓄᑦ.

ᔭᓄᐊᕆ 26
ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᓂᕈᐊᕈᖕᓇᖅᑐᑦ ᓂᕈᐊᖅᑐᓕᕆᔨᐅᑉ 
ᑎᑎᕋᕐᕕᖓᓂᑦ - 12-ᒥᑦ 7-ᒧᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ.

ᕕᕗᐊᕆ 2
ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ ᐊᑐᓂ ᓄᓇᓕᖕᓂᑦ 9-ᒥᑦ 11:30-ᒧᑦ ᐅᑉᓛᒃᑯᑦ 
ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ.
ᓂᕈᐊᖅᐸᒌᕐᓇᖅ 12-ᒥᑦ 7-ᒧᑦ.

ᕕᕗᐊᕆ 4
ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᑯᑕᕐᒥᑦ ᐱᔪᖕᓇᖅᑐᑦ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ.
ᑎᑭᐅᑎᓯᒪᔭᕆᐊᖃᖅᑐᑦ ᑕᐃᒪᓐᓇ ᓂᕈᐊᕈᖕᓇᖅᑎᑕᐅᓂᕐᒧᑦ.

ᕕᕗᐊᕆ 5
ᑭᖑᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᓂᕈᐊᕈᖕᓇᖅᑐᑦ ᓂᕈᐊᖅᑐᓕᕆᔨᐅᑉ 
ᑎᑎᕋᕐᕕᖓᓂᑦ - 12-ᒥᑦ 7-ᒧᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ.

ᕕᕗᐊᕆ 8
ᖃᓄᑐᐃᓐᓇᖅ ᐱᔫᒥᓵᕆᓂᖃᙱᓪᓗᓂ ᑕᓚᕕᓴᒃᑯᑦ, ᓈᓚᐅᑎᒃᑯᑦ, ᑐᓴᒐᒃᓴᒃᑯᑦ, 
ᖃᕆᑕᐅᔭᒃᑯᓪᓘᓃᑦ - ᐃᓚᐅᑉᓗᑎᒃ Twitter, Facebook, ᐊᒪᓗ ᐊᓯᖏᑦᑎᒍᑦ 
ᐃᓄᖕᓄᑦ ᑐᕌᖓᔪᑎᒍᑦ.

ᕕᕗᐊᕆ 9

ᓂᕈᐊᕐᓇᐅᑉ ᐅᑉᓗᖓ

ᖃᓄᑐᐃᓐᓇᖅ ᐱᔫᒥᓵᕆᓂᖃᙱᓪᓗᓂ ᑕᓚᕕᓴᒃᑯᑦ, ᓈᓚᐅᑎᒃᑯᑦ, ᑐᓴᒐᒃᓴᒃᑯᑦ, 
ᖃᕆᑕᐅᔭᒃᑯᓪᓘᓃᑦ - ᐃᓚᐅᑉᓗᑎᒃ Twitter, Facebook, ᐊᒪᓗ ᐊᓯᖏᑦᑎᒍᑦ 
ᐃᓄᖕᓄᑦ ᑐᕌᖓᔪᑎᒍᑦ.

ᕕᕗᐊᕆ 16 ᐅᑎᖅᑎᑕᐅᓂᖓ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ

ᓂᕈᐊᕆᐊᖅᑐᕐᕖᑦ
ᓂᕈᐊᒐᒃᓴᖅ   

ᔭᐃᒥᓯ      
ᐋᕆᐊᒃ

ᓂᕈᐊᒐᒃᓴᖅ 
ᐃᖃᓗᒃᔪᐊᖅ, 

ᓂᐅᕆ

ᓂᕈᐊᒐᒃᓴᖅ 
ᕿᔪᑖᖅ,    
ᐸᐅᓗᓯ 

ᓂᕈᐊᖅᑕᐅᔪᖅ

ᓈᓴᖅᑕᐅ 
ᖃᑕᐅᖏᑦᑐᑦ 
ᓂᕈᐊᕈᑏᑦ

ᑲᑎᖢᒋᑦ 
ᓂᕈᐊᕈᑏᑦ

ᓂᕈᐊᕐᓇᐅᑉ 
ᐅᑉᓗᖓᓂᑦ 

ᓂᕈᐊᕈᖕᓇᖅᑐᑦ 
ᐊᑎᖏᑦ

ᑲᖏᑦᑐᒑᐱᒃ 93 178 16 0 289 453

ᓂᕈᐊᖅᐸᒌᕐᓇᐃᑦ 3 5 0 0 8 -

ᕿᑭᖅᑕᕐᔪᐊᖅ 8 8 196 0 212 285

ᓂᕈᐊᖅᐸᒌᕐᓇᐃᑦ 1 4 8 0 13 -

ᑲᑎᖢᒋᑦ 
ᓂᕈᐊᕈᑏᑦ

105 195 220 0 522 738

ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ
2015 ᐅᖅᑯᒻᒥᐅᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ

ᓇᐃᓈᖅᓯᒪᔪᖅ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᑎᖅᑎᑦᑐᕆᐊᓖᑦ 
2015 ᐅᖅᑯᒻᒥᐅᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ

ᓂᕈᐊᒐᒃᓴᖅ ᑮᓇᐅᔭᓕᕆᔨ ᖃᓄᐃᖓᓂᖓ ᑐᓂᕐᕈᓯᐊᑦ ᐊᑐᕐᓂᑯᐃᑦ ᐊᒥᐊᑯᐃᑦ/
ᐅᖓᑕᐅᑎᓃᑦ

ᑮᔪᒃᑕᒃ,
ᐸᐅᓗᓯ

ᑯᓂᓘᓯ,
ᓗᐃᓴ

ᑐᓂᐅᑕᐅᔪᖅ 
ᑭᒡᓕᒋᔭᐅᔪᒧᑦ 
ᓈᒻᒪᐅᑎᑉᓗᓂ.

- - -

ᐋᕆᐊᒃ,             
ᔭᐃᒥᓯ

ᔩᐴᑎ,    
ᑖᓂᐅ

ᑐᓂᐅᑕᐅᔪᖅ 
ᑭᒡᓕᒋᔭᐅᔪᒧᑦ 
ᓈᒻᒪᐅᑎᑉᓗᓂ.

- - -

ᐃᖃᓗᒃᔪᐊᖅ, 
ᓂᐅᕆ

ᐃᖃᓗᒃᔪᐊᖅ, 
ᔪᐊᓯ

ᑐᓂᐅᑕᐅᔪᖅ 
ᑭᒡᓕᒋᔭᐅᔪᒧᑦ 
ᓈᒻᒪᐅᑎᑉᓗᓂ..

- - -

ᑲᐅᑎᖅ,             
ᓵᓐᑎ

ᔩᐴᑎ,        
ᒪᐃᒃ

ᑐᓂᐅᑕᐅᔪᖅ 
ᑭᒡᓕᒋᔭᐅᔪᒧᑦ 
ᓈᒻᒪᐅᑎᑉᓗᓂ..

- - -

ᐃᓱᒫᓘᑏᑦ ᐅᖅᑯᒥᐅᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 2015-ᒥᑦ

ᓂᕈᐊᒐᒃᓴᐅᓂᖅ ᐊᔪᖅᑐᑦ – ᒐᕙᒪᒃᑯᓐᓂᑦ ᐱᓕᕆᔨᐅᑉᓗᑎᒃ ᓴᓇᔾᔮᖏᓐᓂᕐᒧᒃ 
ᑐᒃᓯᕋᐅᓯᐅᖅᓯᒪᙱᑦᑐᑦ
ᒥᔅᑕ ᑲᐅᑐᖅ ᓂᕈᐊᒐᒃᓴᙳᕈᒪᔾᔪᑎᓂ ᑐᓂᐅᑎᒋᓚᐅᖅᑕᖓ ᐅᖅᑯᒻᒥᐅᑦ ᑕᒪᐅᓇᒥᐊᖅ ᓂᕆᐊᖅᑎᑦᑎᓂᕐᒥᑦ 2015-
ᒥᑦ, ᑕᐃᑲᓂ ᓂᕈᐊᒐᒃᓴᐅᔪᖕᓇᕐᓂᕐᒥᒃ ᐅᖃᓚᐅᖅᑐᖅ.  ᓂᕈᐊᖅᑐᓕᕆᔨ ᖃᐅᔨᒪᔾᔪᑎᖃᓚᐅᖏᒻᒪᑦ ᑕᐃᒪᓐᓇᒧᑦ 
ᓂᕈᐊᒐᒃᓴᙳᕈᒪᔾᔪᑎᖓ ᓈᒻᒪᒋᓚᐅᖅᑕᖓ. 

ᐅᖃᐅᓯᐅᓚᐅᖅᑐᖅ ᓂᕈᐊᒐᒃᓴᐅᖃᑕᐅᔪᒧᑦ ᒥᔅᑕ ᑲᐅᑐᖅ ᓂᕈᐊᒐᒃᓴᐅᓂᖅ ᐊᔪᕐᓂᕋᖅᖢᓂᐅᒃ ᓴᓇᔾᔮᖏᓐᓂᕐᒧᑦ 
ᑐᒃᓯᕋᐅᓯᐅᖅᓯᒪᓚᐅᖏᒻᒪᑦ ᒐᕙᒪᒃᑯᓐᓂᑦ ᐱᓕᕆᐊᒥᓂᒃ.  ᒥᔅᑕ ᑲᐅᑐᖅ ᐃᓕᓐᓂᐊᖅᑎᑦᑎᔨᐅᓚᐅᖅᑐᖅ.  
ᓂᕈᐊᒐᒃᓴᐅᑉᓗᓂ ᖃᐅᔨᒪᓗᓂ ᓂᕈᐊᒐᒃᓴᐅᓂᖅ ᐊᔪᕐᓂᕐᒥᒃ ᐱᕋᔭᖕᓂᐅᔪᖅ ᒪᓕᒃᖢᒍ ᐃᓚᒋᔭᐅᔪᖅ 257(1) ᐱᖁᔭᕐᒥᑦ.  
ᐅᖃᐅᓯᐅᔪᓗᒃᑖᑦ ᓯᖁᒥᑦᑎᓂᐅᔪᓄᑦ ᓂᕈᐊᕐᓂᕐᒥᒃ ᐳᑭᖅᑕᓕᖕᓄᐊᖅᑕᐅᖃᑦᑕᖅᑐᑦ.

ᑕᐃᒪᓐᓇᐃᑎᓪᓗᒍ ᐃᖢᐃᓐᓂᖅᑕᖃᓚᐅᖅᑐᖅ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ ᑕᐃᑲᓂ ᑭᒡᒐᖅᑐᖅᑕᐅᕕᖕᒥᑦ.  
ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ ᑲᔪᓯᓂᖅ ᐊᔪᓚᐅᖅᑐᖅ ᓂᕈᐊᒐᒃᓴᐅᓂᖅ ᐊᔪᖅᑎᓪᓗᒍ.  ᖃᓄᐃᖓᓂᕆᔭᖓ 
ᓂᕈᐊᖅᑎᑦᑎᓂᐅᑉ ᐊᑐᕐᓗᒍ, ᓂᕈᐊᖅᑎᑦᑎᓂᖅ ᐆᒃᑐᖅᑕᐅᓂᖃᕈᖕᓇᓚᐅᖅᑐᖅ ᐊᒪᓗ ᐊᓂᒍᖅᓯᒪᓕᖅᑎᓪᓗᒍ 
ᐊᑐᙱᑎᑕᐅᓗᓂ.  ᐱᓕᕆᐊᕆᓂᐊᕐᓗᒍ ᑕᒪᐃᒪᓐᓇᐃᖓᔪᖅ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓴᙱᓂᕆᔭᕐᒥᓂᒃ 
ᐊᑐᕈᖕᓇᖅᑐᖅ ᒪᓕᒃᖢᒍ ᐃᓚᒋᔭᐅᔪᖅ 191 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ ᓴᖅᑭᑦᑎᓂᕐᒧᑦ 
ᓄᖅᑲᖁᔨᓗᓂ ᖃᓄᐃᓕᐅᕐᓂᕆᔭᖓᓂᒃ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᓯᖁᒥᑦᑎᓇᓱᒋᓐᓈᒃᐸᒍ ᐱᖁᔭᕐᒥᑦ 
ᖃᓄᐃᓕᐅᕐᓂᕆᔭᐅᔪᒥᒃ.

 
ᖃᐅᔨᓴᐃᒋᐊᓕᓵᖅᑎᓪᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᖅ ᒥᔅᑕ ᑲᐅᑐᖅ 
ᑐᒃᓯᕋᐅᓯᐅᖅᓯᒪᓚᐅᖏᑦᑐᖅ ᓴᓇᔾᔮᖏᓐᓂᕐᒧᑦ.  ᔭᓄᐊᕆ 20, 2015-ᒥᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 
ᐅᖃᓘᑎᒃᑯᑦ ᐅᖃᓪᓚᖃᑎᖃᓚᐅᖅᑐᖅ ᒥᔅᑕ ᑲᐅᑐᖅ-ᒥᑦ, ᐊᒪᓗ ᓇᓗᓇᙱᓕᓚᐅᖅᑐᖅ ᓂᕈᐊᒐᒃᓴᐅᓂᖅ ᐊᔪᕐᒪᑦ 
ᓴᓇᔾᔮᖏᓐᓂᕐᒧᑦ ᑐᒃᓯᕋᐅᓯᐅᖅᓯᒪᓚᐅᖏᒻᒪᑦ ᑐᓂᐅᑎᒋᖅᑳᖅᑎᓐᓇᒍ ᓂᕈᐊᒐᒃᓴᙳᕈᒪᔾᔪᑎᖓ.  ᓯᖁᒥᑦᑎᓂᐅᓚᐅᖅᑐᖅ 
ᐃᓚᒋᔭᐅᔪᖅ 31(3)(a)-ᒥᒃ ᒐᕙᒪᒃᑯᓐᓄᑦ ᐱᓕᕆᔨᓄᑦ ᐱᖁᔭᖏᓐᓂᑦ ᐊᒪᓗ ᐃᓚᒋᔭᐅᔪᖅ 11(2)(e)-ᒥᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ.  ᓄᖅᑲᖓᓚᐅᐱᓪᓚᖕᓂᕐᒧᑦ ᐊᒪᓗ ᓄᖅᑲᖁᔨᓂᖅ ᑐᓂᔭᐅᓕᓚᐅᖅᑐᖅ ᒥᔅᑕ 
ᑲᐅᑐᖅ-ᒧᑦ.  ᓄᖅᑲᖁᔨᔪᖅ ᐊᔪᖅᑎᑦᑎᓚᐅᖅᑐᖅ ᐱᔫᒥᓵᕆᓂᕐᒥᒃ ᓂᕈᐊᒐᒃᓴᐅᓗᓂ ᐅᕙᓘᓃᑦ ᖃᐅᔨᑎᑦᑎᓂᕐᒥᒃ 
ᓂᕈᐊᖅᑎᐅᔪᓂᒃ ᓂᕈᐊᒐᒃᓴᐅᓂᖓᓄᑦ ᐊᒪᓗ ᐅᖃᐅᑎᓗᓂᐅᒃ ᑮᓇᐅᔭᓕᕆᔨᒋᔭᖓ ᑲᑎᖅᓱᐃᖁᙱᓪᓗᒍ 
ᑐᓂᕐᕈᓯᐊᓂᒃ ᐅᕙᓘᓃᑦ ᐊᑐᕐᓂᑯᓕᐅᖏᓪᓗᓂ ᓂᕈᐊᖅᑎᑦᑎᓂᕐᒧᑦ ᐊᑐᕐᓂᑯᓂᒃ.

ᐳᑭᖅᑕᓖᑦ ᖃᐅᔨᓴᐃᓂᖃᓚᐅᖅᑐᑦ ᐊᒪᓗ ᐊᐱᖅᓱᖅᖢᒍ.  ᖃᓄᐃᖓᓂᐅᔪᑦ ᐳᑭᖅᑕᓖᑦ ᖃᐅᔨᓴᐃᓂᖓᓐᓂᑦ 
ᑕᑯᒃᓴᐅᑎᑦᑎᓚᐅᖅᑐᑦ ᒥᔅᑕ ᑲᐅᑐᖅ ᑐᒃᓯᕋᐅᓯᐅᖅᓯᒪᓚᐅᖏᓐᓂᖓᓂᒃ ᓴᓇᔾᔮᖏᓐᓂᕐᒧᑦ ᑐᓂᐅᑎᒋᖅᑳᖅᑎᓐᓇᒍ 
ᓂᕈᐊᒐᒃᓴᙳᕈᒪᔾᔪᑎᖓ, ᐱᔭᕆᐊᖃᕐᓂᖓᑐᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ ᐊᒪᓗ ᒐᕙᒪᒃᑯᓐᓄᑦ 
ᐱᓕᕆᔨᓄᑦ ᐱᖁᔭᖏᓐᓂᑦ.  ᖃᐅᔨᔭᐅᔪᑦ ᐊᑐᖅᖢᒋᑦ ᐳᑭᖅᑕᓖᑦ ᖃᐅᔨᓴᐃᓂᖃᖅᑎᓪᓗᒋᑦ, ᒥᔅᑕ ᑲᐅᑐᖅ 
ᐊᔪᓚᐅᖅᑐᖅ ᓂᕈᐊᒐᒃᓴᐅᔪᖕᓇᕐᓂᕐᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ ᓴᓇᔾᔮᖏᓐᓂᕐᒧᑦ ᑐᒃᓯᕋᐅᓯᐅᖅᓯᒪᓚᐅᖏᒻᒪᑦ 
ᐱᔭᕆᐊᖃᕐᓂᖓᑎᒍᑦ ᒐᕙᒪᒃᑯᓐᓄᑦ ᐱᓕᕆᔨᓄᑦ ᐱᖁᔭᖏᓐᓂᑦ.



ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐅᓂᑉᑳᖓ13

ᒥᔅᑕ ᑲᐅᑐᖅ ᐱᕕᖃᖅᑎᑕᐅᓚᐅᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᓂᑉᓕᐅᑎᒃᓴᖃᕈᓂ 
ᐅᖃᕈᖕᓇᕐᓂᖓᓄᑦ ᑐᓂᔭᐅᖅᑳᖅᑎᓐᓇᒍ ᓄᖃᖁᔭᐅᓂᖅ.  ᐅᖃᐅᔾᔭᐅᓚᐅᖅᑐᖅ ᐳᑭᖅᑕᓖᑦ ᐅᓂᑉᑳᖓᓐᓂᑦ 
ᐊᒪᓗ ᑭᐅᔪᖕᓇᖅᑎᑕᐅᓚᐅᖅᑐᖅ.  ᐱᓕᕆᖃᑎᖃᑦᑎᐊᓚᐅᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᑐᒡᓕᐊᓂᑦ 
ᐅᖃᓗᒡᕕᐅᖕᒪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᔭᓄᐊᕆ 22, 2015-ᒥᑦ, 10:00-ᒧᐊᖅᑎᓪᓗᒍ ᐅᑉᓛᒃᑯᑦ.  
ᖃᐅᔨᑎᑦᑎᓚᐅᖅᑐᖅ ᑐᒃᓯᕋᐅᓯᐅᓚᐅᖏᓐᓂᖓᓄᑦ ᓴᓇᔾᔮᖏᓐᓂᕐᒧᑦ ᑐᓂᐅᑎᒋᖅᑳᖅᑎᓐᓇᒍ ᓂᕈᐊᒐᒃᓴᙳᕈᒪᔾᔪᑎᖓ.  
ᑕᐃᒪᓐᓇᒧᑦ, ᓄᖃᖁᔭᐅᓂᖅ ᑲᔪᓯᓕᓚᐅᖅᑐᖅ. 

ᐱᓕᕆᐊᕆᓂᐊᕐᓗᒋᑦ ᐊᓯᖏᑦ ᑖᑉᓱᒥᙵᑦ ᐊᔪᕐᓇᕋᓚᒃᑐᓕᕆᓂᐅᑉ, ᖃᓄᐃᓕᐅᕆᐊᖃᕐᓂᕐᒥᒃ ᐋᕿᒃᓯᓚᐅᖅᑐᑦ ᒪᓕᒃᖢᒍ 
ᐃᓚᒋᔭᐅᔪᖅ 190 ᐱᖁᔭᕐᒥᑦ ᒥᔅᑕ ᑲᐅᑐᖅ ᐊᒪᓗ ᑮᓇᐅᔭᓕᕆᔨᖓᑦ ᐃᓱᒪᒋᔭᐅᔪᖕᓃᖅᑎᓪᓗᒋᑦ ᓂᕈᐊᒐᒃᓴᐅᓂᕐᒧᑦ 
ᐊᒪᓗ ᑮᓇᐅᔭᓕᕆᔨᐅᓂᕐᒧᑦ.  ᐊᒪᓗ, ᖃᓄᐃᓕᐅᕆᐊᖃᕐᓂᖅᑕᐅᖅ ᓂᕈᐊᕈᑎᙳᖅᑐᑦ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ 
86(3) ᐱᖁᔭᒥᑦ ᐃᓚᐅᑎᑦᑎᓂᖅ ᐊᔪᓕᓚᐅᖅᑐᖅ ᓵᓐᑎ ᑲᐅᑐᖅ-ᒥᑦ ᓂᕈᐊᒐᒃᓴᐅᓂᖅ ᐊᔪᕐᒪᑦ ᐊᒪᓗ ᓂᕈᐊᕈᑕᐅᔪᑦ 
ᑲᐅᑐᖅ-ᒧᑦ ᓈᓴᖅᑕᐅᖃᑕᐅᔾᔮᖏᖦᖢᑎᒃ ᓂᕈᐊᖅᑕᐅᓂᖓᓄᑦ ᓂᕈᐊᒐᒃᓴᐅᓂᖅ ᐊᔪᖅᖢᓂ ᓂᕈᐊᒐᒃᓴᐅᓚᐅᕐᒪᑦ 
ᒪᓕᒃᖢᒍ ᑎᑎᕋᖅᓯᒪᔪᖅ 131(5)(d) ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ.

ᓯᖁᒥᑦᑎᓂᖅ ᑕᐃᒪᙳᓚᐅᕐᓂᖓᓄᑦ ᐃᓱᒪᒋᔭᐅᖏᓗᐊᕐᓂᕐᒧᑦ, ᐱᒋᐊᕋᓱᑐᐃᓐᓇᕐᓂᕐᒨᖏᑦᑐᖅ, ᐊᒪᓗ 
ᒥᔅᑕ ᑲᐅᑐᖅ ᐱᓕᕆᖃᑎᖃᑦᑎᐊᓚᐅᕐᓂᖓᓄᑦ ᐳᑭᖅᑕᓕᖕᓂᑦ ᐊᒪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ, 
ᖃᓄᐃᓕᐅᒃᑲᓐᓂᕈᑕᐅᔭᕆᐊᖃᓚᐅᙱᑦᑐᖅ ᑕᒪᓐᓇ.

ᐃᓱᓕᑎᓪᓗᒍ
ᑲᐅᑐᖅ-ᒥᑦ ᐱᓕᕆᐊᖃᕐᓂᖅ ᑕᑯᒃᓴᐅᑎᑦᑎᔪᖅ ᐃᓄᒃ ᐱᒋᐊᖅᖢᓂ ᐱᒋᐊᖏᖦᖢᓂᓘᓃᑦ ᓂᕈᐊᒐᒃᓴᙳᖅᑐᖅ 
ᓂᕈᐊᒐᒃᓴᐅᓂᖅ ᐊᔪᖅᖢᓂ ᐲᖅᑕᐅᔪᖕᓇᖅᑐᖅ ᓂᕈᐊᕈᑎᒥᑦ, ᑕᐃᒪᓐᓇ ᐊᔪᕐᓇᖅᑑᔮᕋᓗᐊᖅᑎᓪᓗᒍ.

ᑕᐃᒪᓐᓇᐃᓕᕐᒪᑦ ᒪᓕᒐᓂᑦ ᒐᕙᒪᒃᑯᓐᓄᑦ ᐱᓕᕆᔨᓄᑦ ᐱᖁᔭᖏᓐᓂᑦ ᐊᒪᓗ ᐱᔾᔪᑕᐅᔪᑦ ᐱᖁᔭᒧᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ ᕿᒥᕐᕈᔭᐅᓂᖃᕆᐊᖃᖅᑐᑦ.  ᒪᓕᒐᐃᑦ ᑐᕌᖓᔪᑦ ᒐᕙᒪᒃᑯᓐᓄᑦ ᐱᓕᕆᔨᐅᔪᓄᑦ 
ᓇᓗᓇᐃᖅᓯᒪᑦᑎᐊᖅᐸᑦ?  ᓂᕈᐊᒐᒃᓴᐅᓇᔭᖅᑐᑦ ᐅᖃᐅᔾᔨᔭᐅᓂᕐᒥᒃ ᐱᔭᕆᐊᖃᖅᑕᖏᓐᓂᒃ ᐱᔪᖕᓇᖅᐸᑦ 
ᓂᕈᐊᒐᒃᓴᙳᕐᓂᐊᓵᖅᑎᓪᓗᒋᑦ?  ᐃᓕᓐᓂᐊᖅᑎᑦᑎᔭᕆᐊᖃᕐᓂᖅ ᒐᕙᒪᒃᑯᓐᓄᑦ ᐱᓕᕆᔨᐅᔪᑦ ᒪᓕᒐᐅᔪᓂᒃ 
ᒐᕙᒪᒃᑯᓐᓄᑦ ᐱᓕᕆᔨᓄᑦ ᐱᖁᔭᖏᓐᓃᑐᓂᒃ ᐱᔭᒃᓴᐅᑎᒋᕙᖓᑦ ᒐᕙᒪᒃᑯᑦ ᐅᕙᓘᕝᕙ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᑐᓂᓯᔭᕆᐊᖃᒃᑲᓐᓂᖅᐸᑦ ᑐᑭᓯᓇᒃᑲᓐᓂᖅᑐᓂᒃ ᖃᓄᐃᓕᐅᕆᐊᖃᕐᓂᕐᒧᑦ?  ᒫᓐᓇᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᑐᓂᓯᖃᑦᑕᖅᑐᑦ ᒪᓕᒃᑕᐅᔪᒃᓴᓂᒃ ᓂᕈᐊᒐᒃᓴᓄᑦ ᐅᖃᐅᔾᔨᑉᓗᑎᒃ ᐃᓱᒪᒋᔭᐅᖁᑉᓗᒋᑦ ᐱᓕᕆᐊᖃᖅᑐᐃᑦ ᒪᓕᒐᖏᓐᓂᒃ, 
ᑭᓯᐊᓂ ᓇᓗᓇᐃᖅᓯᓯᒪᒻᒪᕆᙱᒻᒪᑦ ᒪᓕᒐᓂᒃ, ᐱᑕᖃᖅᑎᓪᓗ ᒐᕙᒪᒃᑯᑦ ᐱᓕᕆᔨᖏᓐᓄᑦ ᑐᕌᖓᔪᓂᒃ ᑕᒪᑐᒥᙵᑦ 
ᐱᔾᔪᑎᓕᖕᒧᑦ.

ᑮᓇᐅᔭᐃᑦ ᒥᒃᓵᓄᑦ ᐱᔾᔪᑏᑦ
ᒪᕐᕉᒃ ᐱᔾᔪᑕᐅᔪᑦ ᑮᓇᐅᔭᐃᑦ ᒥᒃᓵᓄᑦ ᑕᐃᒪᙳᓚᐅᖅᑐᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ ᐅᖅᑯᒻᒥᐅᑦ-ᒧᑦ. 

ᓯᕗᓪᓕᖅ ᐱᔾᔪᑎᖃᖅᑐᖅ ᐱᔭᕆᐊᖃᕐᓂᖅ ᒪᓕᒃᖢᒍ ᐃᓚᒋᔭᐅᔪᖅ 74(1) ᐱᖁᔭᕐᒥᑦ ᐊᑭᓖᔭᕆᐊᖃᕐᓂᖅ $200-ᒥᒃ 
ᓂᕈᐊᖅᑐᓕᕆᔨᒧᑦ ᐃᓄᒃ ᑐᓂᓯᒃᐸᑦ ᓂᕈᐊᒃᓴᙳᕈᒪᔾᔪᑎᒥᒃ.  ᔭᐃᓴᓐ ᐊᓕᖃᑐᖅᑐᖅ ᐊᑭᓕᐅᑎᒥᒃ ᑐᓂᓯᓇᓱᓚᐅᖅᑐᖅ 
ᓂᕈᐊᖅᑐᓕᕆᔨᒧᑦ ᓱᑲᔪᒃᑯᑦ ᐊᔾᔨᖓᓂᒃ ᑮᓇᐅᔭᒃᓴᐅᑉ ᐃᖃᓗᖕᓂᑦ, ᑕᐃᑯᖓ ᐊᒡᔭᖏᙶᖅᖢᒍ ᐅᕙᓘᓃᑦ 
ᑮᓇᐅᔭᓕᕆᔨᖓᓄᑦ ᐊᒡᔭᖅᑕᐅᑎᙱᖦᖢᓂ.  ᓂᕈᐊᖅᑐᓕᕆᔨ ᐱᓂᖅ ᐊᔪᖅᑐᖅ ᓱᑲᔪᒃᑯᑦ ᐊᐅᓚᖅᑎᑕᐅᔪᒥᒃ 
ᑮᓇᐅᔭᒃᓴᓂᒃ ᒐᕙᒪᒃᑯᑦ ᑮᓇᐅᔭᖅᑖᕆᕙᓪᓕᐊᔭᖓᓄᐊᕐᓂᖅ ᐊᔪᕐᒪᑦ ᑕᐃᒪᓐᓇ ᒪᓕᒃᖢᒍ ᐱᖁᔭᖅ.  ᑕᐃᒪᓐᓇᒧᑦ, 
ᒥᔅᑕ ᐊᓕᖃᑐᖅᑐᖅ ᒪᓕᓚᐅᖏᑦᑐᖅ ᒪᓕᒐᓂᒃ ᓂᕈᐊᒐᒃᓴᐅᓂᕐᒧᑦ ᐊᒪᓗ ᑕᐃᒪᓐᓇᒧᑦ ᓂᕈᐊᖅᑐᓕᕆᔨᐅᑉ 
ᕿᐱᓗᒋᐊᖃᓚᐅᖅᑕᖓ ᓂᕈᐊᒐᒃᓴᙳᕈᒪᔾᔪᑎᖓ ᒪᓕᒃᖢᒍ ᐃᓚᒋᔭᐅᔪᖅ 75(1)(a) ᐱᖁᔭᕐᒥᑦ.

ᑐᒡᓕᐊ ᐱᔾᔪᑕᐅᔪᖅ ᐱᔭᕆᐊᖃᕐᓂᕐᒧᑦ ᐃᓚᒋᔭᐅᔪᖅ 170(4) ᐱᖁᔭᕐᒥᑦ ᑮᓇᐅᔭᓕᕆᔨ ᐅᒃᑯᐃᖅᓯᓗᓂ ᑮᓇᐅᔭᓄᑦ 
ᑐᖅᑯᖅᑐᐃᕕᖕᒥᑦ ᑮᓇᐅᔭᒃᑯᕕᖕᒥᑦ ᓂᕈᐊᒐᒃᓴᐊᑉ ᐊᑐᕐᓂᐊᖅᑕᖓᓂᑦ ᐅᕙᓘᓃᑦ ᓈᒻᒪᒋᔭᐅᔪᒥᒃ ᑮᓇᐅᔭᖃᕐᕕᖕᒥᑦ 
ᐃᓕᓂᐊᕐᓗᒋᑦ ᑐᓂᕐᕈᑕᐅᔪᑦ ᐊᒪᓗ ᑎᑎᖅᑲᓂᒃ ᑮᓇᐅᔭᐃᑦ ᒥᒃᓵᓅᖅᑐᓂᒃ ᐊᑐᕐᓂᑯᓄᑦ.  ᑭᓯᐊᓂ, ᑲᖏᖅᑐᒑᐱᒃ 
ᑮᓇᐅᔭᒃᑯᕕᖃᙱᒻᒪᑦ ᐅᕙᓘᓃᑦ ᓈᒻᒪᒋᔭᐅᔪᒥᒃ ᑮᓇᐅᔭᖃᕐᕕᐅᔪᖕᓇᖅᑐᒥᒃ.  ᐋᕿᖕᓂᐊᕐᓗᒍ ᑕᒪᓐᓇ, 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᑐᓚᐅᖅᑕᓂ ᓴᙱᓐᓂᕆᔭᓂ ᒪᓕᒃᖢᒍ ᐃᓚᒋᔭᐅᔪᖅ 190 ᐱᖁᔭᕐᒥᑦ ᑐᓂᓯᓂᕐᒧᑦ, 
ᒪᓕᒃᑕᐅᔪᒃᓴᒥᒃ ᐱᔪᖕᓇᖅᑎᑦᑎᔪᒥᒃ ᑮᓇᐅᔭᓕᕆᔨᓂᒃ ᑲᖏᖅᑐᒑᐱᖕᒥᑦ ᐅᖅᑯᒻᒥᐅᑦ-ᒥᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 
2015-ᒥᑦ, ᑮᓇᐅᔭᒃᑯᕕᖃᙱᑦᑐᒧᑦ ᐊᔾᔨᕐᓚᖏᓐᓂᒡᓘᓃᑦ, ᐊᓯᐊᒍᑦ ᐊᑐᖔᕐᓂᕐᒥᒃ.  ᓈᐃᓈᕐᓗᒍ, ᒪᓕᒃᑕᐅᔭᕆᐊᓕᒃ 
ᐱᔪᖕᓇᖅᑎᑦᑎᔪᖅ ᑮᓇᐅᔭᓕᕆᔨᓂᒃ ᑮᓇᐅᔭᖅᑖᕐᓂᕐᒧᑦ ᐅᕙᓘᓃᑦ ᑮᓇᐅᔭᒃᓴᐅᓗᒋᑦ ᐊᒪᓗ ᑮᓇᐅᔭᐅᓗᒋᑦ 
ᓂᐅᕕᖅᑎᓂᑦ ᐊᒪᓗ ᐊᑐᕆᐊᖃᓕᕌᖓᑎᑐᑦ ᐊᑐᕐᓗᒍ.  ᑮᓇᐅᔭᓂᒃ ᐊᑐᕐᓂᑯᓂᒃ ᑎᑎᖅᑲᓂᒃ ᐱᑕᖃᙱᑎᓪᓗᒍ, 
ᑮᓇᐅᔭᓕᕆᔨ ᓇᖕᒥᓂᖅ ᖃᐅᔨᒪᔭᕆᐊᖃᖅᑕᖏᑦ ᐊᑐᕐᓂᑯᓗᒃᑖᑦ ᐊᒪᓗ ᑐᓂᕐᕈᓯᐊᓗᒃᑖᑦ ᓇᓗᓇᐃᔭᖅᓯᒪᔪᒃᑯᑦ 
ᑎᑎᕋᖅᓯᒪᓗᒋᑦ.

ᐃᓱᖓᓄᐊᕐᓂᖅ
ᓂᕆᐊᒐᒃᓴᙳᕐᓂᐊᖅᑐᑦ ᐅᔾᔨᕈᓱᒋᐊᖃᖅᑐᑦ ᐅᓗᕆᐊᓇᖅᑐᖅᑕᖃᕐᒪᑦ ᐅᑕᖅᑭᒍᑎᒃ ᑭᒡᓕᒧᑦ ᑎᑭᐅᑎᓂᕐᒧᑦ 
ᑐᓂᐅᑎᒋᓂᐊᕐᓗᒍ ᓂᕈᐊᒐᒃᓴᙳᕈᒪᔾᔪᑎᖏᑦ ᐊᒪᓗ ᖃᓄᐃᖓᔪᓂᒃ ᐊᑐᕆᐊᖃᕐᓂᖃᕐᒪᑦ ᓅᑦᑎᓂᐊᕐᓗᓂ ᑮᓇᐅᔭᓂᒃ 
ᐃᓱᒪᒋᙱᒥᐊᕐᓂᖅ ᐊᔪᖅᑐᓂᒃ.

ᑐᒡᓕᐊ ᑕᑯᒃᓴᐅᑎᑦᑎᔪᖅ ᐊᖏᓂᖅᓴᒥᒃ ᐱᔾᔪᑎᒃᒥ, ᐱᓗᐊᖅᑐᒥᒃ ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑎᑕᖃᙱᓐᓂᖅ 
ᐃᓚᖏᓐᓂᑦ ᓄᓇᕗᒻᒥᑦ.  ᑖᒻᓇ ᐱᔾᔪᑕᐅᓚᐅᖏᑎᓪᓗᒍ ᒥᔅᑕ ᐊᓕᖃᑐᖅᑑᑉ ᒥᒃᓵᓄᑦ, ᑮᓇᐅᔭᓕᕆᓂᕐᒧᑦ 
ᐱᔨᑦᑎᕋᐅᑎᑕᖃᙱᓐᓂᖅ ᐃᓚᖏᓐᓂᑦ ᓄᓇᓕᖕᓄᑦ ᐃᖢᐃᓐᓂᕐᒥᒃ ᓴᖅᑭᑦᑎᔪᖅ ᐊᒪᓗ ᐱᓕᕆᐊᖃᑦᑎᐊᕈᖕᓇᕐᓂᕐᒥᒃ 
ᓂᕈᐊᖅᑐᓕᕆᓂᕐᒥᑦ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᓱᒪᒃᓴᖅᓯᐅᕐᓂᐊᖅᑐᑦ ᐱᓕᕆᐊᕆᔪᖕᓇᕐᓂᕐᒧᑦ ᑖᒻᓇ 
ᐃᖢᐃᓐᓂᖅ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓇᓂᓯᔪᖕᓇᕋᔭᖅᑐᒃᓴᐅᑎᓪᓗᒋᑦ ᐱᓕᕆᐊᕆᓂᕐᒧᑦ ᑕᒪᓐᓇ 
ᓂᕈᐊᖅᑎᑦᑎᓂᖅ ᐱᔾᔪᑎᒋᑉᓗᒍ, ᐃᓚᖏᑦ ᓄᓇᓖᑦ ᐊᒃᑐᖅᑕᐅᓯᒪᓂᐊᖅᑐᑦ ᐊᓯᖏᓐᓂᒃ ᐱᒻᒪᕆᐅᔪᓂᒃ ᐃᓅᓯᖓᓐᓂᑦ 
ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑎᑕᖃᙱᓐᓂᕐᒧᑦ.



ᓄᓇᕗᑦ ᒪᓕᒐᓕᐅᕐᕕᐊ
Nunavut Maligaliurvia 

Legislative Assembly of Nunavut
Assemblée législative du Nunavut

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐃᓱᓕᖦᖢᒍ ᒫᑦᓯ 2015

ᑮᓇᐅᔭᖅᑑᑎᒧᑦ ᐅᑭᐅᕆᔭᐅᔪᒧᑦ 2014-15

ᓇᐃᓈᖅᓯᒪᔪᖅ ᑮᓇᐅᔭᖅᑑᑎ ᐊᑐᖅᑕᐅᔪᖅ ᐃᓪᓕᕆᔭᐅᓯᒪᔪᖅ ᐊᒥᐊᑯ

ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ 510,000.00    482,579.00         -            27,421.00         
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ 25,000.00      91,205.00           -            (66,205.00)        

535,000.00    573,784.00         -            (38,784.00)        

ᓄᓇᕗᒻᒥ ᓂᕈᐊᖅᑎᑦᑎᓃᑦ - 0170000
ᐃᖏᕐᕋᔭᖕᓂᖅ 80,000.00      78,499.00           1,501.00           
ᐊᑐᖅᑕᐅᔪᑦ ᐱᖁᑏᓪᓗ 50,000.00      29,492.00           -            20,508.00         
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ 80,000.00      50,849.00           -            29,151.00         
ᐃᒡᓗᕐᔪᐊᕐᒨᖓᔪᑦ -                -            -                    
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ 270,000.00    241,838.00         28,162.00         
ᐊᑭᓕᐅᑏᑦ 40,000.00      9,171.00             -            30,829.00         
ᐊᓯᖏᑦ ᐊᑐᕐᓂᑯᐃᑦ 556.00                -            (556.00)             
ᐱᖁᑎᒋᔭᐅᔪᑦ -            -                    
ᖃᕆᑕᐅᔭᐃᑦ ᖃᕆᑕᐅᔭᓄᓪᓗ ᐱᖁᑏᑦ 946.00                -            (946.00)             

520,000.00    411,351.00         -            108,649.00       

ᓂᕈᐅᕐᓇᐅᑉ ᓯᕗᓂᐊᒍᑦ ᐊᑐᕐᓂᑯᐃᑦ-01700001
ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ -                -            -                    
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ -                -            -                    

-                -            -                    
ᐃᖏᕐᕋᔭᖕᓂᖅ -                -            -                    
ᐊᑐᖅᑕᐅᔪᑦ ᐱᖁᑏᓪᓗ -                2,600.00             -            (2,600.00)          
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ -                271.00                -            (271.00)             
ᐃᒡᓗᕐᔪᐊᕐᒨᖓᔪᑦ -                -            -                    
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                7,095.00             -            (7,095.00)          
ᐊᑭᓕᐅᑏᑦ -                -            -                    
ᐊᓯᖏᑦ ᐊᑐᕐᓂᑯᐃᑦ -                -            -                    
ᐱᖁᑎᒋᔭᐅᔪᑦ -                -            -                    
ᖃᕆᑕᐅᔭᐃᑦ ᖃᕆᑕᐅᔭᓄᓪᓗ ᐱᖁᑏᑦ -                -            -                    

9,966.00             (9,966.00)          



ᓇᐃᓈᖅᓯᒪᔪᖅ ᑮᓇᐅᔭᖅᑑᑎ ᐊᑐᖅᑕᐅᔪᖅ ᐃᓪᓕᕆᔭᐅᓯᒪᔪᖅ ᐊᒥᐊᑯ

ᓂᕈᐊᖅᑐᓕᕆᓂᕐᒧᑦ ᐊᑐᕐᓂᑯᐃᑦ-0170002
ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ -                -                      -            -                    
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ -                -                      -            -                    

ᐃᖏᕐᕋᔭᖕᓂᖅ -                -            -                    
ᐊᑐᖅᑕᐅᔪᑦ ᐱᖁᑏᓪᓗ -                1,154.00             -            (1,154.00)          
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ -                1,666.00             -            (1,666.00)          
ᐃᒡᓗᕐᔪᐊᕐᒨᖓᔪᑦ -                -            -                    
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                -            -                    
ᐊᑭᓕᐅᑏᑦ -                -                      -            -                    
ᐊᓯᖏᑦ ᐊᑐᕐᓂᑯᐃᑦ -                -                      -            -                    
ᐱᖁᑎᒋᔭᐅᔪᑦ -                -                      -            -                    
ᖃᕆᑕᐅᔭᐃᑦ ᖃᕆᑕᐅᔭᓄᓪᓗ ᐱᖁᑏᑦ -                -            -                    

-                2,820.00             -            (2,820.00)          

ᓂᕈᐊᖅᑐᓕᕆᓂᖅ ᐊᓂᒍᖅᑎᓪᓗᒍ ᐊᑐᕐᓂᑯᐃᑦ - 0170003
ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ -                -                      -            -                    
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ -                -            -                    

ᐃᖏᕐᕋᔭᖕᓂᖅ -                -            -                    
ᐊᑐᖅᑕᐅᔪᑦ ᐱᖁᑏᓪᓗ -                -            -                    
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ -                27,938.00           -            (27,938.00)        
ᐃᒡᓗᕐᔪᐊᕐᒨᖓᔪᑦ -                -            -                    
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                18,956.00           -            (18,956.00)        
ᐊᑭᓕᐅᑏᑦ -                -            -                    
ᐊᓯᖏᑦ ᐊᑐᕐᓂᑯᐃᑦ -                -            -                    
ᐱᖁᑎᒋᔭᐅᔪᑦ -                -            -                    
ᖃᕆᑕᐅᔭᐃᑦ ᖃᕆᑕᐅᔭᓄᓪᓗ ᐱᖁᑏᑦ -                -            -                    

-                46,894.00           -            (46,894.00)        

ᓂᕈᐊᖅᑐᓕᕆᓂᕐᒧᑦ ᒪᓕᒐᓕᐅᕆᓂᖅ 0170006
ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ -                -            -                    
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ -                -                      -            -                    

-            -                    
ᐃᖏᕐᕋᔭᖕᓂᖅ -                -            -                    
ᐊᑐᖅᑕᐅᔪᑦ ᐱᖁᑏᓪᓗ -                -            -                    
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ -                -            -                    
ᐃᒡᓗᕐᔪᐊᕐᒨᖓᔪᑦ -                -            -                    
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                46,670.00           -            (46,670.00)        
ᐊᑭᓕᐅᑏᑦ -                -                      -            -                    
ᐊᓯᖏᑦ ᐊᑐᕐᓂᑯᐃᑦ -                -                      -            -                    
ᐱᖁᑎᒋᔭᐅᔪᑦ -                -                      -            -                    
ᖃᕆᑕᐅᔭᐃᑦ ᖃᕆᑕᐅᔭᓄᓪᓗ ᐱᖁᑏᑦ -                -            -                    

-                46,670.00           -            (46,670.00)        



ᓇᐃᓈᖅᓯᒪᔪᖅ ᑮᓇᐅᔭᖅᑑᑎ ᐊᑐᖅᑕᐅᔪᖅ ᐃᓪᓕᕆᔭᐅᓯᒪᔪᖅ ᐊᒥᐊᑯ

ᓄᓇᕗᒻᒥ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ (ᐅᖅᑯᒻᒥᐅᑦ (0170011)
ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ -                -                      -                    
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ -                4,982.00             (4,982.00)          

-                    
ᐃᖏᕐᕋᔭᖕᓂᖅ -                2,962.00             (2,962.00)          
ᐊᑐᖅᑕᐅᔪᑦ ᐱᖁᑏᓪᓗ -                1,893.00             (1,893.00)          
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ -                16,813.00           (16,813.00)        
ᐃᒡᓗᕐᔪᐊᕐᒨᖓᔪᑦ -                -                    
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                28,943.00           (28,943.00)        
ᐊᑭᓕᐅᑏᑦ -                -                    
ᐊᓯᖏᑦ ᐊᑐᕐᓂᑯᐃᑦ -                -                      -                    
ᐱᖁᑎᒋᔭᐅᔪᑦ -                -                      -                    
ᖃᕆᑕᐅᔭᐃᑦ ᖃᕆᑕᐅᔭᓄᓪᓗ ᐱᖁᑏᑦ -                -                    

-                55,593.00           -            (55,593.00)        

ᓄᓇᕗᒻᒥ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ  - 0171001
ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ -                -                      -                    
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ -                -                      -                    

-                    
ᐃᖏᕐᕋᔭᖕᓂᖅ -                -                    
ᐊᑐᖅᑕᐅᔪᑦ ᐱᖁᑏᓪᓗ -                260.00                (260.00)             
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ -                323.00                (323.00)             
ᐃᒡᓗᕐᔪᐊᕐᒨᖓᔪᑦ -                -                    
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                -                    
ᐊᑭᓕᐅᑏᑦ -                -                    
ᐊᓯᖏᑦ ᐊᑐᕐᓂᑯᐃᑦ -                -                      -                    
ᐱᖁᑎᒋᔭᐅᔪᑦ -                -                      -                    
ᖃᕆᑕᐅᔭᐃᑦ ᖃᕆᑕᐅᔭᓄᓪᓗ ᐱᖁᑏᑦ -                -                    

-                583.00                -            (583.00)             

ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ - 0172000
ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ -                -                      -                    
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ -                -                      -                    

-                    
ᐃᖏᕐᕋᔭᖕᓂᖅ -                -                    
ᐊᑐᖅᑕᐅᔪᑦ ᐱᖁᑏᓪᓗ -                -                    
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ -                -                    
ᐃᒡᓗᕐᔪᐊᕐᒨᖓᔪᑦ -                -                    
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                3,912.00             (3,912.00)          
ᐊᑭᓕᐅᑏᑦ -                -                    
ᐊᓯᖏᑦ ᐊᑐᕐᓂᑯᐃᑦ -                -                      -                    
ᐱᖁᑎᒋᔭᐅᔪᑦ -                -                      -                    
ᖃᕆᑕᐅᔭᐃᑦ ᖃᕆᑕᐅᔭᓄᓪᓗ ᐱᖁᑏᑦ -                -                    

-                3,912.00             -            (3,912.00)          



ᓇᐃᓈᖅᓯᒪᔪᖅ ᑮᓇᐅᔭᖅᑑᑎ ᐊᑐᖅᑕᐅᔪᖅ ᐃᓪᓕᕆᔭᐅᓯᒪᔪᖅ ᐊᒥᐊᑯ

ᐃᒥᐊᓘᑉ ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ -0172001
ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ -                -            -                    
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ -                1,309.00             (1,309.00)          

-                    
ᐃᖏᕐᕋᔭᖕᓂᖅ -                -                    
ᐊᑐᖅᑕᐅᔪᑦ ᐱᖁᑏᓪᓗ -                437.00                (437.00)             
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ -                812.00                (812.00)             
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                125.00                (125.00)             
ᐊᑭᓕᐅᑏᑦ -                -                    
ᐊᓯᖏᑦ ᐊᑐᕐᓂᑯᐃᑦ -                -                    
ᐊᑭᓕᒐᒃᓴᙳᖅᑐᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ 2,683.00             -            (2,683.00)          

ᐱᐊᓄᑦ ᐅᐊᓂᓄᓪᓗ ᓂᐅᕕᕐᕕᒃᓴᒧᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ - 0172003
ᐱᓕᕆᔨᐅᖏᓐᓇᖅᑐᑦ ᑮᓇᐅᔭᓕᐊᖓᑦ -                -            -                    
ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖓᑦ -                -                    

-                    
ᐃᖏᕐᕋᔭᖕᓂᖅ -                -                      -                    
ᐊᑐᖅᑕᐅᔪᑦ ᐱᖁᑏᓪᓗ -                -                    
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ -                14,697.00           (14,697.00)        
ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                16,431.00           (16,431.00)        
ᐊᑭᓕᐅᑏᑦ -                -                    
ᐊᓯᖏᑦ ᐊᑐᕐᓂᑯᐃᑦ -                -                    

-                31,128.00           -            (31,128.00)        

ᑲᑎᓗᒃᑖᖅᖢᒍ ᑮᓇᐅᔭᖅᑑᑎ 1,055,000.00 1,182,701.00      -            127,701.00-       

